
8. ikasgaia: ESTATUA ESTATU SOZIAL BEZALA

1. ESTATU LIBERALAREN KRISIA
Estatu liberalari buruz hitz egiterakoan, bere aldiak bereiztu behar dira: estatu modernoaren agerpena, iraultza liberalak, estatu liberalaren sorrera eta honen demokrazizazioa.
Ikuspegi historikoari dagokionez, konstituzio estatuaren bilakaera lau fasetan banatzen dugu:
 1.Fasea: estatu konstituzionalaren jatorria, XVII-XIX.mendetan iraultza burgesiaren ondorioz.
2.Fasea: sendoketa, zuzenbidezko estatu bezala, XIX-XX.medeetan. hasieran gendarmen bezala sortu zen eta dokumentu politikoak nagusitzen ziren. Bestalde, absolutismoaren porrota definitzeko bezala ere sortu zen, baita proiektu ekonomiko berri bat bideratzeko ere, kapitalismoa. Horretan babes juridikoa gero eta beharrezkoagoa egingo da.
3.Fasea: demokrazizazioa. XIX.mendean emandako iraultza demokratikoak eta sufragio unibertsalaren garapena ikusita. Emakumeen botoa hasi zenean alegia. Hemen kalitate demokratikoa oraindik helburu bat da, prozesu bezala ulertu behar da. Suitza bezalako lurralde batek esaterako, 70.hamarkada arte ez zuen emakumearen botoa onartu.
4.Fasea: estatu konstituzionala estatu sozial bezala II.Mundu Gerra ondoren. Printzipio sozialaren bermaketak amaiezinak dira. Printzipio desberdinak nabarmenduko dituzte batzuk eta besteak. Hasiera non den badakigu baina ez amaiera. Prozesu batean dago. Gutxiengo lehenengo liberalismoaren erantzun bat da. Bere funtzioa pertsonak babestea izan zen, oinarrizko eskubide zibilak jarriz. Bizitza sozialean parte hartzera konprometitzen da estatua. 1929an, Helerrek, estatuak berak zuzenbide eremua gainditu eta eremu sozialean sartu behar zuela esan zuen. Babes ekonomikoa eta soziala errazteko funtzioa izan behar du estatuak. Gako hori gutxinaka Konstituzioan sartzen joango da. Ondoren, estatua demokratizatzen den heinean hori bermatzeko arauak egingo dira. Berdintasuna ez da zentzu formalean (juridiko politikoan) bakarrik onartuko, berdintasun material minimoa bermatu nahiko da.

2. ESTATU LIBERALETIK ESTATU SOZIALERAKO BILAKAERA
Lehenengo mugimendu demokratikoak liberalismoaren hainbat alderdi kuestionatzen ditu, lehenengo estatu liberalarenak behintzat. Bestalde, estatuak gizarte industrial modernoaren eskakizunen aurrean erantzunak ematen hasiko da, abstentzionismoarekin bukatuz. Ondoren, I eta II.Gerrate Mundialetan estatu liberalak ez zituen estatuen arteko harremanak bultzatzen, gatazken aurrean ez zen gai erantzunak emateko. Arazo edo krisi horren aurren hiru estatu mota azalduko dira:
· Estatu faxista: alderdi bakarreko estatu totalitarioa da, antiliberal eta antisozialista. Askatasun demokratikoaren eta konstituzioko bermeen ezabapena aldarrikatzen zuten. Italiako eta Alemaniako esperientziak izango dira (Hitler eta naziak, eta Musolini).

· Estatu komunista: ideologia lennista-marxista zen, ekonomiaren planifikazio zentralizatua zeukaten, konstituzio malgu bat aldarrikatzen zuten eta zentralismo demokratikoa eta erregio-federalismoa.

· Estatu soziala: estatu liberalaren krisia gainditzeko erreforma da. Zuzenbide estatua utzi gabe. Hasieran modu pazifiko batean, kapitalismoaren ideaia gainditu nahi zen baina kontua da bata bestearengan moldatu zirela. Bestalde izaera juridikoa hartu du II.Gerrate Mundialaren ondoren. Alemaniako Bon-eko lege fundamentala da aipagarria, jaiotza ofiziala. Hala ere, aurrekariak Austriako konstituzioa da 1920koa, Espainiako II.Errepulikako 1931.konstituzioa ere eta konstituzio ekonomikoaren ikuspegitik Rosbelt-en garaia.

3. ESTATU SOZIALAREN OINARRIZKO PRINTZIPIOAK ETA KRISIA
Estatu sozialaren definizioa: jatorri liberala duen estatuaren bertsio modernizatua da, ekonomikoki kapitalista eta I eta II.Gerrate Mundialen artean eratu zena. 
Izen desberdinekin ezagutu daiteke: estatu liberal-demokratiko aurreratua, ongizate estatua (ekonomilariek erabilia, berdintasun material minimoaren alde) edota estatu demokratiko eta soziala. Azkeneko hau Espainiako ikuspegi konstituzional batetik egokiena da. 
Aurrekari moduan UKko gizarte erreformak daude, EEBBtako New Deal eta II.Errepublika Espainian. Bere hedapenari dagokionez II.Mundu Gerra ondoren emango da.
Ezaugarriei dagokionez:
· Estatuak ekonomian esku hartzea.
· Gizarte prestakuntza.
· Ordezkatze demokrazia.
· Ekonomia mixtoa: kapitalista eta gobernuak zati bat gordeko du ongizaterako.
· Eskubide sozialen eskagarritasun juridikoa: eskubideak bermatuta baina batzuk besteak baino gehiago. Hori frogatzeko bide desberdinak.
Teoriei dagokionez, kristau demokrata, sozialdemokrata eta ezker iraultzailea daude,
Estatu sozialaren krisia: petroleoaren krisia eta politika neoliberalak iristean emango da. 70.hamarkadan, Bigarren Mundu Gerra ondoren, ekonomiaren hazkunde izugarria eman zen. Diru hazkunde horrek estatuak prestazioak egiteko erraztasuna izatea eragin zuen, ondorioz, estatuak ez zuen hainbeste inbertitzen Estatu Sozialaren txikitzea emanez. Horrez gain, ordezkaritza erakundeen ahultasuna botere betearazlearen indartzea (zuzendaritza eta botere legegilea gehigago), eta interes taldeen protagonismoa egongo da. Azkenik, konstituzioa aldatu ez den arren, printzipio eta eskubideak gero eta txikiagoak dira 80.hamarkadan batxe txiki bat jasango du, eta 2008an krisi finantziarioa emango da.

4. ESTATU SOZIALA 1978KO KONSTITUZIOAN

Konstituzioan, konstituzionalismo iraultzailearen tradizioa eta demokratikoaren tradizioa dago, hau da, konstituzioaren printzipio sozialak barneratuta daude, eta hori erabaki juridikoez gain, edukin eta erabaki ekonomiko eta sozialak izatean islatzen da. Horrez gain eskubide ekonomiko, sozial eta kulturalen konfigurazioa dago, hau da, nola egituratuko den azaltzen du. Azkenik, berdintasun materialaren printzipioa berdintasun formalaren osagai eta zuzenketa bezala agertzen da, hala era, eskubide sozialek ez dute eskubide zibil eta ekonomikoek bezalako bermea izango.
Konstituzioan bestalde, konstituzio ekonomikoa ez dago planifikatuta. Honek esku hartze publikoa baimentzen du ekonomian eta sektore publiko bat ekonomian egotea errazteaz gain ekonomi plangintza aurreikusten du. (33.1 eta 33.3. art).
Eskubide sozialen eraginkortasun gradua ez da berea (40.1 eta 130.1 art) garapen legegile desberdina dutelako eta batzuk aitorpen konstituzionala dutelako. 4 bloke bereizten ditugu:
· 1) izaera orokorra duten zerbitzu publikoek antolatutako eskubideak: hezkuntza, osasuna eta gizarte segurantza.
· 2) Lan harremanak konfiguratzen dituzten eskubideak: askatasun sindikala, graba eskubidea, soldata minimoa...
· 3) bazterketa egoeran dauden talde sozialen eskubideak: 3.adinekoak, gazteak, ezgaituak...
· 4)Ingurumena babesteko eskubidea.
Indartutako eskubideak 1.Tituluan agertzen dira. Titulu honetan hezkuntzarako eskubidea (27.art), greba egiteko esk. eta sindikatzeko esk. (28.art), lan egiteko esk. (36.art), lan hitzarmen eta negoziaziorako esk. (37.art), familiaren babeserako esk. (39.art), errenta eta enplegua banatzeko politika (40), etxebizitza esk. (47.art), gazteriaren aldeko politikak (48.art), zaharren pentsioak (50.art) arautzen ditu.
VII.tituluan bestalde, interes orokorra (128.art), jarduera ekonomikoaren planifikazioa (131.1.art) eta kontratu ekonomiko eta soziala (131.2.art) agertzen dira.



